
VERKLÝSING 

0. Almennt 

 

0.1. Stutt yfirlit yfir verkið  

Verkið sem hér er boðið út felur í sér  lagfæringu á kjallaraveggjum ásamt lagnavinnu 

við Safnahúsið á Eyrartuni á Ísafirði.  Verkkaupi er Ísafjarðrabær 

kt: 540596-2639 

Öll verk við framkvæmdina skal verktaki vinna samkvæmt teikningum og verklýsingum, 

þannig að verkkaupi beri ekki annan kostnað af að koma verkinu í það horf sem 

verklýsing gerir ráð fyrir, en greiðslu tilboðsfjárhæðar og þeirra gjalda sem upp eru talin 

hér á eftir.  Í tilboðsskrá og verklýsingu er kveðið nákvæmar á um hvaða þættir eru 

innifaldir í tilboðsverkinu. 

 

Helstu magntölur verksins eru eftirfarandi: 

 

• Fjarlægja runnagróður 

• Fjarlægja hellulögn, kantstein og endurleggja eftir framkvæmdir 

• Gröftur kringum kjallaraveggi Safnahúss, dýpt c.a. 2,0-2,5m 

• Endurleggja og lagfæra drenlögn  

• Lagfæra sökkulveggi 

• Áfellur ofan við sökkuleinangrun 

• Lagning drenlagna í skurði og koma fyrir brunum og dælum 

• Fylling í skurði og frágangur yfirborðs 

0.2. Teikningar, máltaka, reglugerðir o.fl. 

Verkið skal framkvæma í samræmi við verklýsingu þessa og teikningar Eflu hf og þær 

reglugerðir sem um verkið gilda.  

0.3. Efnisgeymsla og meðferð efna við flutning og á vinnustað 

Verktaki ber ábyrgð á meðferð efna og eftir því sem við á, tilbúinna byggingarhluta, 

við flutning frá byrgjum til vinnustaðar og á vinnustað. Enn fremur á skemmdum sem 

þau, eða meðferð þeirra kann að valda á eigum verkkaupa. Allt efni og byggingarhluta 

skal, eftir því sem við á, verja eða pakka inn með viðunandi hætti þannig að það þoli 

flutning og geymslu á framkvæmdastað án þess að verða fyrir hnjaski eða skemmdum. 

Allt byggingarefni, bæði nýtt efni og það sem á að endurnota, skal geyma á öruggu 

undirlagi. 

0.4. Efni 

Allt efni sem verktaki hyggst nota til verksins, skal bera undir eftirlitsmann til 

samþykktar. 

Áður en innkaup fara fram, skal afhenda eftirlitsmanni sýnishorn af þeim efnum sem 

verktaki hyggst kaupa inn til verksins. 

Verktaki skal hafa til taks upprunavottorð eða afrit af efnisnótum handa eftirlitsmanni, 

vegna efnisöflunar til verksins. 

Ábyrgðartími á efnum og einstökum byggingarhlutum er 5 ár, nema annars sé 

sérstaklega getið. 

 

00.05.02.01 Aðstaða og rekstur vinnusvæðis 

Verktaki sér um að útvega þá aðstöðu sem hann þarf fyrir starfsmenn sína  meðan á 

verki stendur.  Telji verktaki þörf á kaffi- og verkfæragámum skal það innifalið í 

einingarverði.   

Verktaka ber að girða af vinnusvæðið með þeim hætti að óviðkomandi hafi ekki aðgang 

að því. 

Verktaki fær aðgang að rafmagni og vatni. Verktaki skal sjálfur útvega slöngur og kapla 

til tengingar við húskerfin. 

Verktaki skal flytja burtu og farga öllum efnisafgöngum og því sem hann skal rífa og 

fjarlægja í verkinu, á sinn kostnað í samræmi við það sem fram kemur í verklýsingum. 

Kostnaður vegna gámaleigu fellur þar undir. Verktaki skal þrífa svæðið daglega af 

slíkum efnisafgöngum og rusli og getur verkkaupi synjað um áritun reikninga fyrir 

framkvæmd verks þar til úr hefur verið bætt, telji hann að svo hafi ekki verið gert. 

Verktaki skal fjarlægja alla sína aðstöðu í verklok.    

 

MAGNTÖLUR: 

Magn er gefið upp sem heild eins og fram kemur í magnskrá, annars vegar fyrir aðstöðu 

og rekstur vinnustaðar. 

Greiðslur fara fram eftir framvindu verksins.  

Í einingarverðum skal vera innifalinn allur kostnaður við aðstöðuna, svo sem vinna, 

efni, aðflutningar og brottflutningar vinnugáms, vinnupallar, akstur, fæðisgjald 

starfsmanna, förgun og rýrnun o.s.frv. Einnig lagnir fyrir rafmagn og vatn og rekstur 

vinnusvæðisins að öðru leyti og rekstur aðstöðunnar á meðan á verki stendur. 

01  Jarðvinna 

01.01.02.03 Grafa frá sökkulveggjum 

Liður þessi felur í sér gröft og brottflutning  hluta uppgrafins efnis eftir því sem fram 

kemur á teikningum, í magnskrá og í samræmi við skýringar í liðunum, almennt í 

verklýsingum þessum. Grafa þarf um 1 metra breitt botn svæði frá kjallaraveggjum. 

Graftardýpt er milli 2,0-2,5 metrar.  Gert er ráð fyrir að meiri hluti efnisins verð ekki 

notað aftur og skal sá hluti efnisins losað á samþykktan förgunarstað.  

 

 

MAGNTÖLUR: 

Magn er gefið upp í nettó rúmmetrum (m3) og eiga við óhreyfðan jarðveg.  Við 

kjallaraveggi er reiknað með að grafið sé 1,0-2,0 m út fyrir grunn og að veggir gryfju 

séu með halla 1m lárétt og 2 m lóðrétt.   

Í einingarverðum skal vera innifalinn allur kostnaður við gröft, vinnu vélar og flutninga 

og annað sem til þarf til að fullvinna verkið, 

Ef grafið er meira en verkið útheimtir er það á ábyrgð verktaka og skal verktaki bera 

af því allan kostnað. 

Í einingarverðinu skal einnig vera innifalinn allur kostnaður við tipp ef um er að ræða.   

01.03.03.50 Grafa fyrir lögnum að brunni + sanda og fylla 

Liður þessi felur í sér að grafa skurð fyrir lagnir, taka þær upp og endurleggja þar sem 

þörf er á, að greftri og færslu lokinni skal nota sama efnið aftur til þess að fylla upp á 

miðjar lagnir, þó má ekki hylja þær fyrr en eftirlitsmaður hefur gefið út leyfi. Einnig 

skal grafa fyrir regnvatnslögnum og brunni. Skurðdýpt er áætluð 2m – 2,5m 

 

MAGNTÖLUR: 

Magn er gefið upp í lengdarmetrum (m). 

Í einingarverðum skal vera innifalinn allur kostnaður við gröft, vinnu vélar og flutninga 

og annað sem til þarf til að fullvinna verkið nema annað sé tekið fram.  Ef grafið er 

meira en verkið útheimtir er það á ábyrgð verktaka og skal hann bera af því allan 

kostnað. 

Í einingarverðinu skal einnig vera innifalinn allur kostnaður við tipp ef um er að ræða.   

 

01.03.14.11 Fylla í skurð með uppgröfnu efni 

Liður þessi felur í sér fyllingu með drenmöl.  Fylla skal með drenmöl að 

kjallaraveggjum. Drenmölin skal vera með kornastærð 20-50 mm. Þegar verið er að 

fylla með drenmöl að kjallaravegg skal samhliða fylla með uppgröfnu efni utan við 

drenmöl eins og snið teikning sýnir. Samhliða þessum lið skal koma fyrir drendúk milli 

endurnotaðs uppgrafins efnis og drenmalar.  

 

MAGNTÖLUR: 

Magn er gefið upp í nettó rúmmetrum (m3).  Í einingarverðum skal vera innifalinn allur 

kostnaður svo sem efniskaup, gröftur, ámokstur, akstur, jöfnun, þjöppun o.s.frv., nema 

annað sé tekið fram.   

Verktaki skal sjálfur bera kostnað af umframmagni sem orsakast af því að grafið var út 

fyrir greiðslumörk, nema það hafi verið gert að beiðni eftirlitsmanns.   

01.03.14.12 Sanda undir lagnir og drenmöl 

Liður þessi felur í sér söndun lagna, setja drenmöl með lögnum, útvega og leggja 

drendúk ofan á regnvatnslagnir og milli drenmalar og endurnotaðs efnis. 

Við  útlagningu á sandi, drenmöl og drendúk skal fara eftir fyrirmælum lagnahönnuðar.  

Við söndun skal sandlagið vera minnst 15 cm undir lögnum og til hliðar.  Ekki má hylja 

lagnir fyrr en úttekt byggingaryfirvalda hefur farið fram og eftirlitsmaður verkkaupa 

samþykkt frágang þeirra fyrir sitt leyti. Steinastærð á drenmöl skal vera milli 20-50 mm. 

 

MAGNTÖLUR: 

Magn er gefið upp í nettó rúmmetrum (m3).   Magntölur miðast við þjappað efni. 

Í einingarverðum skal vera innifalinn allur kostnaður svo sem efniskaup, gröftur, 

ámokstur, akstur, jöfnun,þjöppun o.s.frv. 

Verktaki skal sjálfur bera kostnað af umframmagni sem orsakast af því að grafið var út 

fyrir greiðslumörk, nema það hafi verið gert að beiðni eftirlitsmanns.   

03  Lagnir 

03.01.00.01 Frárennslislögn  

03.01.04.01-02 Jarðvatnslagnir ø=110-150 mm með tengistykkjum 

Liður þessi felur í sér að leggja til og leggja hálfrásaðar jarðvatnslagnir úr stífu PVC-

plasti af viðurkenndri gerð, stærð ø=110-150 mm  

Lagnir skal leggja þannig að þær hvíli á belgjum en ekki á múffum, ef um slíkt er að 

ræða. Lagnir þessar skal leggja samkvæmt kafla 14.6 í byggingarreglugerð. Vísað er í 

teikningar, magntöluliði og verklýsingum um nánari kröfur og útfærslu.  

Sjá nánar teikningu L01 og L02.  

 

MAGNTÖLUR:  

Magn er gefið upp í nettó lengdarmetrum (m) mælt af teikningum.  

Í einingarverðum skal vera innifalinn allur kostnaður við að fullgera verkið svo sem efni, 

þ.e. pípur, tengistykki, gúmmíhringir, söndun og jarðvegsdúkur, vinna, vélar og 

flutningar. Einnig, festingar ef um er að ræða, umframmagn vegna afskurðar, rýrnunar 

og skemmda o.s.frv. og förgun umframefnis, nema annað sé tekið fram. Jarðvinna umfram 

útlagningu á drenmöl er ekki með í þessum lið.  

03.01.26.31 Hreinsibrunnur ø=1000 mm með einstreymisloka 

Liður þessi felur í sér að leggja til og koma fyrir hreinsibrunn ø=1000 mm, hæð 2,5m. 

Brunnurinn skal vera viðurkenndur af byggingaryfirvöldum og frágangur að fyrirmælum 

framleiðanda. Brunnum skal lokað með steypujárnsloki, eftir því sem fram kemur í 

magnskrá og á teikningum.  
Í brunn skal setja einstreymisloka að gerð ( t.d. Xicoll 100 mm )  til að minnka hættu á 
bakflæði. 

Verktaki skál taka tillit til staðsetningar brunnloks í yfirborði þegar hann staðsetur brunn 

og byggir upp. Lögð er áhersla á þéttleika brunna.  

Lagnir þessar skal leggja samkvæmt kafla 14.6 í byggingarreglugerð.  

Sjá nánar teikningu L-01 og L02.  

 

MAGNTÖLUR:  

Magn er gefið upp í nettó stykkjum (stk) talið af teikningum.  

Í einingarverðum skal vera innifalinn allur kostnaður við að fullgera verkið svo sem efni, 

vinna, vélar og flutningar. Einnig umframmagn vegna afskurðar, rýrnunar og skemmda 

o.s.frv. og förgun umframefnis, nema annað sé tekið fram. Jarðvinna umfram söndun er 

ekki með í þessum lið en brunnlok er innifalið og vinnan við það.  

 

 

 

03.01.40.01 Síudúkur yfir regnvatnslagnir 

Verktaki skal útvega og koma fyrir síudúk, t.d. Texa  120 gr, eða sambærilegt,  samhliða 

lagningu regnvatnslagna. Setja skal síudúk utan með drenmöl milli drenmalar og 

uppgrafins efnis. Sjá nánar á teikningu L02. 

 
MAGNTÖLUR:  

Magn er gefið upp í nettó fermetrum (m2). 

Í einingarverðum skal vera innifalinn allur kostnaður við að fullgera verkið svo sem efni, 

vinna, vélar og flutningar. Einnig umframmagn vegna afskurðar, rýrnunar og skemmda 

o.s.frv. og förgun umframefnis, nema annað sé tekið fram.  

 
 

 

03.01.48.01 Ídráttarrör PEH 25 mm+Rafmagnskapall og tenging á dælu 

Liður þessi felur í sér að  koma fyrir jarðvatnsdælu, brunndælu með flotrofa. Búnaðinum 

skal komið fyrir í brunni og hann tengdur og gengið frá honum að fullu þannig að 

búnaður vinni rétt og skal búnaður þessi prófaður að viðstöddum eftirlitsmanni 

verkkaupa. Dæla skal tengd við rafmagn inni í kjallaranum og setja skal gaumljós og 

bjöllu sem gefur viðvörun þegar dælan fer í gang. Bora þarf gat inn í brunn og inn í 

gegnum sökkulútvegg Safnahúss fyrir ídráttarröri og er sú vinna innifalin í þessum 

verklið. 

 

Ath.  Verkkaupi leggur dæluna til.   

 

MAGNTÖLUR:  

Magn er gefið upp í heild. 

Í einingarverðum skal vera innifalinn allur kostnaður við að fullgera verkið svo sem 

efni, vinna, vélar og flutningar. Einnig festingar, tengistykki o.s.frv. og förgun 

umframefnis, nema annað sé tekið fram. 

03.01.79.01 Tenging á lögn við núverandi brunn 

Verktaki skal tengja nýjar lagnir við núverandi brunn, bora/brjóta þarf gat fyrir lögn inn 

í brunn og steypa með eftir að lögn hefur verið komið fyrir. 

 

 
MAGNTÖLUR:  

Magn er gefið upp í heild. 

Í einingarverðum skal vera innifalinn allur kostnaður við að fullgera verkið svo sem 

efni, vinna, vélar og flutningar. Einnig festingar, tengistykki o.s.frv. og förgun 

umframefnis, nema annað sé tekið fram. 

07  FRÁGANGUR UTANHÚSS 

 
 

 

 

07.01.14.23 75 mm frauðplastein. utan á sökkulvegg (24 kg/m3) 

Verktaki skal útvega og setja upp 75 mm frauðplasteinangrun utan á kjallaraveggi 

hússins.. Rúmþyngd frauðplasts skal vera 24 kg/m3. Halda skal plasti upp við 

takkadúk á meðan fyllt er að með drenmöl. 

 

MAGNTÖLUR:  

Magn er gefið upp í nettó fermetrum (m2) eins og mæla má að verki loknu.    Í 

einingarverðum skal vera innifalinn allur kostnaður við að fullgera verkið þ.e. efni, 

vinna, festingar, vélar og flutningar.  Einnig rýrnun, afskurður og brottflutningur og 

förgun umframefnis. 

 

07.01.53.01 Endurnýjun á takkadúk utan á sökkulvegg 

 

Fjarlægja skal núverandi takkadúk af sökkulvegg ef hann er til staðar og farga.  

Útvega skal og setja upp nýjan takkadúk. Fylgja skal leiðbeiningum framleiðanda um 

uppsetningu takkadúksins og nota þar til gerðar festingar. 

Takkadúkur úr plasti er lagður að sökklum þar sem fram kemur á teikningu. Dúkurinn 

er lagður með takkana að yfirborði veggjar. Breidd takkadúks skal vera a.m.k. 1,65m  

Þess skal gætt að búið sé að ganga frá yfirborði veggflatar áður en dúk er komið fyrir, 

en sá yfirborðsfrágangur er ekki hluti þessa liðar. 

  

MAGNTÖLUR:  

Magn er gefið upp í nettó fermetrum (m2) eins og mæla má að verki loknu.    Í 

einingarverðum skal vera innifalinn allur kostnaður við að fullgera verkið þ.e. efni, 

vinna, vélar og flutningar.  Einnig rýrnun, afskurður og brottflutningur og förgun 

umframefnis. 

 

 

07.01.77.01 Múrviðgerðir á flötum + sementskústun 2-3 mm þykkt 

 

 

Verktaki skal gera við skemmdir og steypuhreiður á kjallaraveggjum hússins. Við vinnu 

við múrviðgerðir skal nota grófa múrviðgerðarblöndu. Við vinnu sementskústunar skal 

nota t.d. þéttimúr í lagþykkt 2-3 mm. Háþrýstiþvo, þrífa og bleyta skal fleti áður en 

byrjað er að sementskústa veggina. Gæta skal þess að flötur sé vel rakur þegar kústun 

hefst. Kústa skal í lárétta átt. Sé um ryðgaða mótavíra að ræða skal skera þá þannig að 

endar séu a.m.k. með 20 mm steypuhulu, og múra yfir með viðgerðarblöndu.  

MAGNTÖLUR: 

Magn er gefið upp í nettó fermetrum (m2) eins og fram kemur í magnskrá og hægt er 

að mæla að verki loknu. 

Í einingarverðum skal vera innifalinn allur kostnaður svo sem efni, vinna, vélar og 

flutningar, hlífðarplast á þak í kringum strompa og kostnaður vegna förgunar, nema 

annað sé tekið fram.   Þá skulu verðin innihalda verkpalla ef ekki er gert ráð fyrir þeim 

í öðrum liðum, þrif á umhverfi eftir verkið o.þ.h. ef um er að ræða. 

 

 

07.01.79.01 Sprunguviðgerðir með inndælingu Polyurethan efni 

 

 

Þétta þarf í  mögulegar sprungur í sökkulútveggjum Safnahússins.  

Leyta skal að sprungum í samstarfi við eftirlitsmann verkkaupa. 

Til verksins skal nota þunnfljótandi PUR inndælingarefni sem þennst út í sprungur til 

vatnsþéttinga á sprungum. 

Verktaki skal bora með  c/c 250 mm holur fyrir ídælingarventla. Millibil á milli ventla 

skal að jafnaði vera hálf bordýptin sem er boruð í hverja sprungugerð fyrir sig. 

Algengast er að millibilið sé u.þ.b 25 cm á milli ventla. Almennt skal bora skáhallt í 

gegnum steypuskil þannig að borgatið gangi í gegnum skilin í u.þ.b. miðju þversniðinu. 

Dýpt og millibil á borholum skal vera í samræmi við dýpt sprungu og viðgerðaraðferð 

skv. fyrirmælum framleiðanda.  

2) Hreinsa skal ryk og önnur óhreinindi úr borholunum með þrýstilofti fríu við olíu. Ef 

þurfa þykir skal bleyta ídælingarsvæðið í samræmi við ráðleggingar framleiðanda.  

3) Festa skal ídælingarventlana og þétta tryggilega í borholurnar þannig að 

ídælingaefnið gangi ekki upp með ventlinum sjálfum.  

4) Ef ídælingarefnið gengur ekki alls staðar út úr skilunum á milli ventla skal verktakinn 

bora fyrir nýjum ventli á milli þeirra ventla sem fyrir eru og dæla að nýju. Þannig skal 

tryggja að þéttiefni sé samfellt í sprungum og steypu skilunum.  

5) Umframefni og ventla skal hreinsa burt eftir ídælingu. Best er að nota ventla með 

einstreymisloka (  1 day packer ) sem hægt er að losa í sundur að lokinni dælingu án 

þess að efni dælist úr þeim aftur og fylla í borgat með viðurkenndum 2 þátta þenslumúr, 

t.d Arcan Sealfix 930, sem er sérhannaður til þess. 

 

MAGNTÖLUR:  

Magn er gefið upp í nettó lengdarmetrum (m) eins og mæla má að verki loknu.    Í 

einingarverðum skal vera innifalinn allur kostnaður við að fullgera verkið þ.e. efni, 

vinna, vélar og flutningar.  Einnig rýrnun, afskurður og brottflutningur og förgun 

umframefnis. 

 

07.02.35.21 Aluzink áfella ofan við einangrun, 0,6 mm þykkt 

 

Verktaki skal leggja til og setja upp áfellur ofan við einangrun á sökkulveggi. Efni í 

flasningar skal vera 0,6 mm þykkt aluzink. Skera rauf í veggi um 3 mm breiða og 20 

mm djúpa. Flasningar skulu vera með broti að ofan og límast inn í þessa rauf. Ryksjúga 

skal allt ryk úr raufum og grunna með þangrunni áður en flasningar eru límdar inn í 

raufar. Festa skal flasningar í veggi með ryðfríum rekskrúfum 6x60 mm, c/c 250 mm.  

 

MAGNTÖLUR: 

Magn er gefið upp í nettó lengdarmetrum (m). 

Í einingarverðum skal vera innifalinn allur kostnaður við að fullgera verkið svo sem 

efni, vinna, vélar og flutningar.  Einnig festingar, umframmagn vegna afskurðar, 

rýrnunar og skemmda  o.s.frv. 

 

 

07.04.62.03 Háþrýstiþvottur m/turbostút, 300 bör 

Áður en múrviðgerðir hefjast skal verktaki háþrýstiþvo sökkulútvegg með dælu sem 

nær 300 bara þrýsting 

 

 

08 FRÁGANGUR UTANHÚSS 

 

08.02.50.11 Taka niður og fjarlægja steinveggi 

Verktaki skal taka niður og fjarlægja hlaðna steinveggi sem eru við sitthvorn gaflinn á 

húsinu, hafa skal samráð við eftirlitsmann verkkaupa um hvað skuli gera við 

hleðslustein. 

 

MAGNTÖLUR: 

Magn er gefið upp í fermetrum (m2). 

Í einingarverðum skal vera innifalinn allur kostnaður við að fullgera verkið svo sem 

vinna, vélar og flutningar.  Einnig förgun telji eftirlitsmaður þörf á því. 

 

 

 

 

08.05.40.06 Taka upp kantstein, geyma + endurleggja 

Verktaki skal taka upp kantstein sem er í kringum hellulögn á lóð. Geyma skal 

kantstein, og endurleggja samhliða vinnu við hellulögn. 

 

 

MAGNTÖLUR: 

Magn er gefið upp í lengdarmetrum (m). 

Í einingarverðum skal vera innifalinn allur kostnaður við að fullgera verkið svo sem 

vinna, vélar og flutningar.   

08.05.90.22 Taka upp hellur og setja niður aftur 

Taka þarf upp núverandi hellulögn á lóð umhverfis húsið og geyma til endurnota eftir 

að framkvæmdum líkur við drenlagnir. Stafla skal hellum á vörubretti (sem verktaki 

skal útvega) og geyma á lóð norðan megin við byggingu, finna skal staðsetningu í 

samráði við eftirlitsmann. 

 

MAGNTÖLUR: 

Magn er gefið upp í fermetrum (m2). 

Í einingarverðum skal vera innifalinn allur kostnaður við að fullgera verkið svo sem 

vinna, vélar og flutningar.   

 

 

08.05.90.23 Taka niður vegghleðslu og geyma + hlaða vegg aftur  
eftir jarðvinnu 

 

Taka þarf upp núverandi vegghleðslu á lóð framan við húsið og geyma til endurnota 

eftir að framkvæmdum líkur við drenlagnir. Stafla skal kantsteinum á vörubretti (sem 

verktaki skal útvega) og geyma á lóð norðan megin við byggingu, finna skal 

staðsetningu í samráði við eftirlitsmann. 

 

MAGNTÖLUR: 

Magn er gefið upp í fermetrum (m2). 

Í einingarverðum skal vera innifalinn allur kostnaður við að fullgera verkið svo sem 

vinna, vélar og flutningar.   

 

 

 

08.06.50.06 Fjarlægja runnagróður við húsið 

 

Verktaki skal fjarlægja og farga runnagróðri sem er umhverfis húsið. Losa skal efnið á 

viðurkenndum förgunarstað. 

 

MAGNTÖLUR: 

Magn er gefið upp í lengdarmetrum (m). 

Í einingarverðum skal vera innifalinn allur kostnaður við að fullgera verkið svo sem 

vinna, vélar, akstur, förgunargjald og flutningar.   

09 AUKAVERK 

 

 

 

 

Gert er ráð fyrir að vinna þurfi einhver viðbótarverk fyrir verkkaupa samhliða 

útboðsverkinu. 

Bjóðendur skulu því gefa verð í tímagjald fyrir iðnaðarmann, verkamann. 

Innifalinn skal vera allur tilheyrandi kostnaður svo sem verkfæragjald, ferðir og 

bílakostnaður. 

 

 

Greiðsla: 

Greitt verður tímagjald fyrir hverja unna klukkustund hjá iðnaðarmanni og 

verkamanni,  innifalinn skal vera allur kostnaður svo sem verkfæragjald, akstur og fl. 

 

 

 

 

 

 

 

Skilgreining eininga 
 

Meðfylgjandi er tilboðsskrá og þar skal verktaki færa inn einingarverð og heildarverð.  

Í einingarverði skal vera innifalinn allur kostnaður verktaka vegna viðkomandi 

verkliðar svo sem yfirumsjón verktaka, opinber gjöld, virðisaukaskattur, ágóði og 

umfram magn efnis sem bjóðandi telur nauðsynlegt framyfir það sem tilgreint er í 

magntölum, t.d. vegna rýrnunar. 

Verktaki skal athuga að ætlast er til að innifalið í einingaverði hvers verkliðar sé 

allur kostnaður við að fullgera verkið með faglegum hætti, þó svo að eitthvað 

vanti á í teikningum og útboðslýsingu og skal þá miðað við venjubundinn 

frágang. 

Innifalið í einingaverði hvers verkliðar skal vera allt efni og öll vinna sem þarf til að 

fullgera viðkomandi verklið. 

Magntölur í tilboðsskrá eru mældar upp af teikningum og verða endurskoðaðar eftir 

magnmælingum á staðnum, miðað við fullfrágengið magn. 

Ef margföldunar- eða samlagningarskekkjur finnast í tilboðsskrá, skal gera viðeigandi 

leiðréttingar á niðurstöðum tilboðs. 

Heildartilboðsfjárhæð skal færa inn á tilboðsblað. 


